
I. FAKTET

1. Presidenti i Republikés, né ushtrim té kompetencave té dhéna nga Kushtetuta (neni 92/gj),
ka nxjerré dekretin nr. 10928, daté 05.11.2018 “Pér caktimin e datés sé zgjedhjeve pér organet
e geverisjes vendore”. Né bazé té kétij dekreti, &shté caktuar si daté e mbajtjes sé zgjedhjeve,
data 30 gershor 2019.

2. Né pérmbushje té kétij parashikimi, kané filluar té gjitha procedurat sipas Kodit Zgjedhor
pér bérjen t& mundur brenda afateve kushtetuese dhe ligjore té procesit zgjedhor. Konkretisht
tashmé:

- Jané ngritur Komisionet e Zonave t& Administrimit Zgjedhor (Neni 28);



- Jané pérgatitur dhe shpallur listat e zgjedhésve (Neni 56);
- Eshté kryer regjistrimi i partive politike (Neni 64);
- Jané depozituar listat e kandidatéve té partive politike (Neni 67);

- Ka filluar fushata zgjedhore (Neni 77), etj

3. Ndérkohé qgé ka filluar periudha zgjedhore, Presidenti ka nxjerré dekretin nr. 11199, Daté
10.06.2019 “Pér shfugizimin e dekretit nr. 10928, daté 05.11.2018 té Presidentit té Republikés
“Pér caktimin e datés sé zgjedhjeve pér organet e geverisjes vendore”. Sipas nenit 1 té kétij
dekreti, shfugizohet dekreti nr. 10928/2018, duke anuluar késhtu datén 30 gershor 2019, si dité
e zhvillimit té zgjedhjeve pér organet e geverisjes vendore né Republikén e Shqipérisé.

4. Arsyet e dhéna nga Presidenti mbi anulimin e datés sé zgjedhjeve kané té béjné me:

- Shgetésimin e thellé mbi situatén politike né vend,
- Nevojén pér ¢tensionimin e situatés né vend,

- Vetédijen se kushtet aktuale nuk do té siguronin zgjedhje té vérteta, demokratike,
pérfagésuese dhe gjithépérfshirése;

- Bindjen se kjo vendimmarrje, né kushtet aktuale, éshté ményra e vetme pér té ndihmuar
né zgjidhjen e krizés sé réndé ku ndodhet vendi;

- Argumentin se kjo vendimmarrje mbéshtetet né kompetencén gé i jep neni 92, shkronja
“g)” e Kushtetutés, si dhe preambula e Kushtetutés sé Republikés sé Shqipérisé, pika 3
e nenit 1, nenit 3, pika 2 e nenit 4, nenit 15, nenit 45, pika 1 e nenit 86, pika 3 e nenit
88 dhe nenit 93 té Kushtetutés sé Republikés sé Shqipérisé;

I1. NE LIDHJE ME SHKELJET KUSHTETUESE

5. Dekreti nr. 11199/2019 vjen né kundérshtim té hapur me parimet kushtetuese té njé
Republike Parlamentare, t€ funksioneve té Presidentit té parashikuara nga Kushtetuta dhe té
funksionimit e té ushtrimit normal té sovranitetit té popullit.

a. Eshté cénuar réndé parimi i ushtrimit té sovranitetit nga populli.

6. Kushtetuta né nenin 2/1 parashikon se sovraniteti né Republikén e Shqipérisé i pérket
popullit. Kété sovranitet populli e ushtron né ményré té drejtpérdrejté ose népérmjet té
zgjedhurve té tij. Me dekretin nr. 11199/2019 Presidenti ka anuluar datén 30 gershor 2019, si



daté t& mbajtjes sé zgjedhjeve pér organet e pushtetit vendor. Né kété kuptim, Presidenti i ka
hequr sovranit té drejtén pér té gené i tillé.

7. Ushtrimi i kompetencave sovrane materializohet dhe merr kuptim vetém né ushtrimin e té
drejtés sé zgjedhjeve pér organet e geverisjes vendore, té zgjedhjeve parlamentare apo té
ushtrimt té sé drejtés pér referendum. Kéto jané té vetmet momente né té cilat sovrani sillet si
i tillé dhe mé pas e gjithé veprimtaria normale shtetérore (gé nénkupton ushtrim té pushtetit
sovran), ushtrohet nga kéto organe té zgjedhura.

8. Anulimi i datés 30 gershor si daté e mbajtjes sé zgjedhjeve pér organet e pushtetit vendor
dhe mé e réndé akoma, moscaktimi i njé date tjetér pér mbajtjen e tyre, mohon né thelb té
drejtén e sovranit pér té gené i tillé.

9. Ushtrimi i té drejtés pér té zgjedhur nga e gjithé trupa zgjedhore (sovrani), éshté shprehje e
vullnetit té kétij té fundit pér sigurimin e vazhdimésisé sé pushtetit, apo delegim pér njé
administrim mé té miré té pushtetit, e nga ana tjetér éshté edhe ushtrimi i drejtpérdrejté i
pushtetit sovran duke kontrolluar té zgjedhurit e vet. Anulimi dhe moscaktimi i njé date té re
pér mbajtjen e zgjedhjeve, &shté njé hap qé zhbén né vetvete autoritetin sovran. Népérmjet njé
akti administrativ, i heq atij té drejtén pér té qené i tillé.

10. Nga ana tjetér, akti merr atribute sovrane, duke barazuar Presidentin me sovranin. Sovrani
ka miratuar me referendum Kushtetutén dhe né nenin 65 ka pércaktuar se kuvendi zgjidhet ¢do
katér vjet. Ndérkohé né nenin 109 té Kushtetutés parashikohet se organet pérfagésuese té
njésive bazé té geverisjes vendore jané késhillat, té cilat zgjidhen ¢do katér vjet. Dalja tej
kétij parashikimi, gé cénon nga ana e vet parimin e periodicitetit té zgjedhjeve, éshté njé sjellje
arbitrare e cila synon marrjen e kompetencave sovrane. Népérmjet kétij akti, por edhe
veprimtarisé sé méparéshme té Presidentit, éshté synuar dalja tej kompetencave té dhéna me
Kushtetuté dhe duke vepruar si autoritet sovran i pakontrolluar. Sovrani ka pércaktuar se kur
do té mbahen zgjedhjet me dispozitat kushtetuese cituar mé sipér. Nuk mundet asnjé autoritet
tjetér, vec tij, apo ata qé jané zgjedhur prej tij, t€ pércaktojné njé daté tjetér té mbajtjes sé
zgjedhjeve, apo mé keg akoma t& mos mbajtjes sé tyre.

11. Me aktin e anulimit té zgjedhjeve pér organet e pushtetit vendor, Presidenti praktikisht
éshté duke u sjellé né pozitén e njé pushteti absolut gé vepron pértej kompetencave té tij té
dhéna nga veté sovrani népérmjet kushtetutés.

12. Né vazhdén e késaj analize, vlerésojmé se Presidenti ka marré tagrat e autoritetit sovran té
Kuvendit dhe sovranit né bérjen e ligjeve. Konkretisht:



I. Presidenti me dekret ka zgjatur mandatin e organeve té njésive té geverisjes vendore.

13. Pavarésisht se nga piképamja formale, akti nuk éshté i natyrés sé ligjit dhe nuk disponon
mbi mandatin dhe kohén e géndrimit né detyré té pérfagésuesve té zgjedhur té njésive vendore,
praktikisht duke anuluar datén e zgjedhjeve, Presidenti i 1& né detyré kéto organe tej mandateve
té njohura nga Kushtetuta dhe ligji. Kjo praktiké vjen né kundérshtim me parimin kushtetues
té periodicitetit té zgjedhjeve (shiko pikat 16, 17, 18), dhe praktikisht zgjat mandatin e organeve
té zgjedhura.

14. Keété atribut e ka vetém sovrani dhe ai e ka pércaktuar até né Kushtetuté. Ndérkohé kjo
éshté njé kompetencé e ligjvénésit né bérjen e ligjeve. E gjithé korniza ligjore, Kushtetuta apo
edhe ligjet e tjera té miratuara nga Kuvendi, pércaktojné se mandati i té zgjedhurve té njésive
té geverisjes vendore éshté 4 vjecar. Me dekretin nr. 11199/2019, zgjatet géndrimi né detyré i
té zgjedhurve vendor tej mandatit té tyre. Ky éshté njé disponim gé vjen né kundérshtim me
kornizén kushtetuese dhe ligjore dhe vlerésojmé se me kété dekret Presidenti i ka njohur vetes
atributet e ligjvénésit dhe sovranit, ¢cka vjen né kundérshtim té hapur dhe flagrant me
Kushtetutén.

ii. Presidenti ka pércaktuar njé daté zgjedhjesh tej datés sé pércaktuar me ligj.

15. Periodiciteti i zgjedhjeve éshté pércaktuar garté né nenin 1/3 té Kushtetutés dhe éshté
detajuar nga ana procedurale né parashikimet e Kodit Zgjedhor. Presidenti né kété rast ka
vendosur njé daté zgjedhjesh pér organet e pushtetit vendor, tej atyre té njohura nga ligji. Kodi
Zgjedhor né nenin 8 njeh si periudha zgjedhore datat 15 mars deri né 30 gershor dhe 15 shtator
deri né 30 tetor. Ndérkohé, caktimi i datés sé zgjedhjeve éshté i lidhur me mbarimin e mandatit
té té zgjedhurve aktualé.

16. Né kété rast, Presidenti ka marré atributet e Kuvendit dhe sovranit sepse duke “anuluar”
datén 30 gershor 2019 si daté té mbajtjes sé zgjedhjeve, duhet té caktojé njé daté té re. Né ¢do
rast, njé daté e re do té jeté pértej hapésirés kohore té caktuar nga Kushtetuta dhe Kodi Zgjedhor
mbi kohén e mbajtjes sé zgjedhjeve vendore. Edhe né rast se do té ishim né kushtet e zgjatjes
sé mandatit t& organeve té njésive té geverisjes vendore, ajo gjithsesi duhet té béhej me
ndérhyrje né ligj apo edhe né kushtetuté. Autoritet i vetém pér té béré té tilla ndérhyrje éshté
vetém trupa legjislative dhe né kété rast Presidenti ka marré atributet e ligjvénésit me caktimin
e njé date zgjedhjesh tej afateve té njohura nga ligji.

17. Déshirojmé té sjellim né vémendje faktin se kjo éshté njé situaté e pa ngjaré mé paré dhe
gé minon né themel proceset demokratike té vendit, ku organi i Presidentit merr tagrat e
Kuvendit né caktimin e datés sé zgjedhjeve tej asaj té njohur nga ligji.



18. N& arsyetimin e aktit té tij, Presidenti shprehet se kjo situaté ka precedenté té méparshém
dhe referon pér kété situatén e vitit 2007. Déshirojmé té theksojmé se situata e vitit 2007 éshté
pikérisht e kundérta e kétij procesi. Késhtu né situatén e vitit 2007 ka gené caktuar si daté e
mbajtjes sé zgjedhjeve data 20 janar 2007. Pas konfliktit politik, né 12 janar éshté arritur njé
marréveshje politike mes paléve, ku pjesé e konsensusit ishte edhe ndryshimi i Kodit Zgjedhor.
Ky kod u ndryshua me ligjin nr. 9676, daté 13.01.2017. Pjesé e ndryshimeve ishin edhe
parashikimet krejt té posagme pér caktimin e datés sé ardhshme té zgjedhjeve. Késhtu né nenin
38 té ligjit ndryshues parashikohej se: “1. Pér zgjedhjet vendore té vitit 2007 Presidenti i
Republikés, pavarésisht nga pércaktimet e béra né nenin 7 pika 8 té kétij Kodi, né ditén e hyrjes
né fuqgi té kétij ligji, ricakton datén e zhvillimit té zgjedhjeve, jo mé voné se data 20 shkurt
2007.”

19. Me miratimin e kétij akti, Presidenti nxori dekretin nr. 5194, daté 14.01.2007 i cili
pércakton si daté té zgjedhjeve vendore datén 18 shkurt 2007. Sa mé sipér, kjo ka gené njé
situaté e posagme, rregulluar me ligj té posagém nga Kuvendi dhe nuk ka fare ngjashméri me
situatén aktuale.

20. Né kéto kushte vlerésojmé se Presidenti &shté duke u sjellé si autoritet mbi kushtetues dhe
mbi sovranin.

iii. Presidenti ka dekretuar anulimin e zgjedhjeve ndérkohé qé Kushtetuta nuk ia njeh
kété té drejté

21. Kushtetuta né nenin 92 gérma “gj” i njeh Presidentit té drejtén e caktimit té datés sé
zgjedhjeve. Si¢ shpjegohet edhe mé poshté, kjo éshté njé kompetencé vetém njékahéshe e
Presidentit. Sipas Kushtetutés ai ka funksion, DETYRE, té caktojé datén e zgjedhjeve dhe nuk
ka asnjé alternativé tjetér pér té shfugizuar, ndryshuar apo ag mé tepér anuluar datén e
zgjedhjeve. Nése do té pranojmé se anulimi i datés sé zgjedhjeve, éshté kompetencé qé shkon
edhe me caktimin e asaj date, praktikisht do t& pranonim njé President me tagra pushteti
mbilegjislative, mbiekzekutive, qé referuar Kushtetutés nuk i gézon.

b. Eshté cénuar parimi i periodicitetit té zgjedhjeve

22. Duke vazhduar té njéjtén linjé arsyetimi si mé sipér, vlerésojmé se me dekretin nr.
11199/2019 Presidenti ka cénuar réndé parimin e periodicitetit té zgjedhjeve. Kushtetuta né
nenin 1 pika 3 parashikon se geverisja bazohet né njé sistem zgjedhjesh té lira, té barabarta,
té pérgjithshme e periodike. Periodiciteti i zgjedhjeve éshté pércaktuar po prapé né kushtetuté,
respektivisht né nenet 65 dhe 109 ku parashikohet praktikisht se zgjedhjet pér organet e



pushtetit vendor dhe zgjedhjet e pérgjithshme parlamentare do té zhvillohen ¢do katér vjet. Ky
éshté pikérisht koncepti i periodicitetit gé kushtetutébérési ka. Nése do té zbatohet dekreti nr.
11199/2019, automatikisht kemi té b&jmé me cénim té kétij parimi sepse té zgjedhurit do té
rriné né detyré pértej njé mandati té pércaktuar garté né kushtetuté.

23. Kushtetuta njeh shtyrje mandati pér funksionet administrative, pér funksionet
gjyqésore madje, por né té vetmin rast ku nuk ka lejuar shtyrje té€ mandatit apo periudhé
té géndrimit né detyré éshté pér té zgjedhurit. Kjo éshté né funksion té ruajtjes sé
sovranitetit té popullit i cili né ményré periodike duhet té kontrollojé népérmjet
zgjedhjeve té zgjedhurit e tij. Periodiciteti i zgjedhjeve éshté parashikuar né Kushtetutén e
Republikés sé Shqipérisé dhe Kodin Zgjedhor si njé moment rotativ, me kohé té pércaktuar
garté njé heré né 4 vjet. Né kété kuptim, dalja pértej kétyre afateve do té cénonte parimin
kushtetues dhe ligjor té periodicitetit té zgjedhjeve.

24. Koncepti i periodicitetit té zgjedhjeve, éshté materializuar né hapa té posacém procedurale
nga ana e Kodit Zgjedhor. Ky akt i ka pércaktuar garté periudhat zgjedhore dhe momentet e
mbajtjes sé zgjedhjeve, pér kété arsye Presidenti kishte caktuar si daté t& mbajtjes sé zgjedhjeve
datén 30.06.2019.

c. Né lidhje me cénimin e parimit té nj¢ QEVERISJE té dalé nga zgjedhjet e lira.

25. Kushtetuta, gqysh né nenin 1, pasi parashikon formén e regjimit, até té njé republike
parlamentare, formén unitare dhe té pandashme té shtetit, pércakton se administrimi/geverisja
duhet té bazohet né njé sistem zgjedhjesh té lira, té barabarta, té€ pérgjithshme dhe periodike.
Nése kalohen kéto parashikime né lidhje me periodicitetin, do té kemi praktikisht njé shtet dhe
njé shogeéri e cila nuk geveriset. Sikur edhe njé dité mé shumé pértej mandatit té rriné né detyré
té zgjedhurit, ata humbasin konceptin e geverisésit, administratorit dhe automatikisht kthehen
né pushtete pa mandat ose théné ndryshe pushtete autoritare.

26. Dalja pértej afateve kushtetuese, bén qé té zgjedhurit t&¢ mos jené mé té tillé dhe pér
rrjedhojé té mos i lidhé asnjé mandat me administrimin e pushtetit té dhéné pér t’u administruar.
Qé né kété moment, ata kthehen né ushtrues pa tagra té njé pushteti dhe vazhdojné té ushtrojné
pushtet, duke mos u ndier té lidhur me kontrollin nga sovrani. Né kété kuptim, dekreti i
Presidentit pérbén njé cénim té réndé té Kushtetutés, sepse cénon né themel rendin kushtetues
duke béré té pamundur geverisjen e vendit sipas konceptit kushtetues.

d. Eshté cénuar réndé parimi i kushtetueshmérisé



27. Kushtetuta né nenin 4 parashikon se "Kushtetuta éshté ligji mé i larté né Republikén e
Shqipérisé dhe se e drejta pérbén bazén e ndértimit té shtetit”. Me veprimin e tij administrativ,
Presidenti i Republikés ka cénuar réndé parimin e kushtetueshmérisé dhe ligjshmérisé. Gjithé
sa kemi arsyetuar mé lart, qartésisht rezulton se Presidenti ka vepruar pértej kétyre parimeve.
Presidenti me dekretin nr. 11199/2019 qgé praktikisht anulon mbajtjen e zgjedhjeve pér organet
e geverisjes vendore, cénon parimin e periodicitetit té zgjedhjeve dhe ushtrimin e té drejtés
sovrane té popullit pér té zgjedhur. Né kéto kushte ai ka cénuar réndé Kushtetutén si akti mé i
larté né vend. Kéto jané detyrime kushtetuese té cilat nuk mund té tejkalohen as me ligj, aqg mé
tepér me njé dekret presidencial. Dispozitat kushtetuese mbi kushtetueshmériné dhe
ligjshmériné jané mishérim i parimit té shtetit té sé drejtés gé nénkupton se ¢do vendimmarrje
duhet t’i nénshtrohet vetém kushtetutés dhe ligjeve. Vetém né kété ményré mund té sigurojmé
ekzistencén e njé shteti té drejté dhe funksional.

28. Né nenin 4 paragrafi i dyté i Kushtetutés deklarohet se “Kushtetuta éshté ligji mé i larté né
Republikén e Shqipérisé”. Deklarimi i epérsisé sé Kushtetutés, duke e vendosur né majé té
piramidés sé normave juridike, pérbén njé aspekt thelbésor té parimit té shtetit té sé drejtés. Ky
parim detyron té gjitha organet e pushtetit publik gé t’i ushtrojné kompetencat e tyre vetém né
kuadér dhe né bazé té normave kushtetuese. Aktet juridike gé nxirren nga kéto organe duhet té
jené né pajtim me aktet juridike mé té larta si né kuptimin formal, ashtu edhe até material.

29. Cdo vendimmarrje e Presidentit apo ¢do organi tjetér publik, madje dhe parlamentit si
ushtrues i sovranitetit té popullit, duhet té béhet né pérputhje me parimet kushtetuese.

e. Né lidhje me shkeljen e parimit té ligjshmérisé

30. Té gjithé organet publiké né vend, madje dhe Presidenti i Republikés, duhet ta ushtrojné
veprimtariné e tyre mbéshtetur né ligj. Kété parashikon neni 4 i Kodit té Procedurave
Administrative ku thuhet se té gjitha organet publike duhet ta ushtrojné veprimtariné e tyre né
pérputhje me Kushtetutén e Republikés sé Shqipérisé, me marréveshjet ndérkombétare té
ratifikuara dhe legjislacionin e zbatueshém né Republikén e Shqipérisé, brenda kufijve té
kompetencave té tyre dhe né pérputhje me géllimin pér té cilin jané dhéné kéto kompetenca.
Akti i Presidentit vjen né kundérshtim té hapur me parashikimet e nenit 92/gj té Kushtetutés
dhe parashikimeve konkrete té Kodit Zgjedhor. Ndérkohé gé Kushtetuta i njeh Presidentit
vetém té drejtén e CAKTIMIT té datés sé zgjedhjeve, Kodi Zgjedhor i normon veprimtariné
Presidentit mbi kohén dhe hapat procedurialé se kur duhet té veprojé mbi caktimin e datés sé
zgjedhjeve.

31. Pér té materializuar sa mé sipér, po analizojmé shkeljet e parimeve kushtetuese dhe té ligjit
né rastin konkret nga ana e Presidentit duke 1€né vendin pa njé daté zgjedhjesh.



I. Akt i dalé né kundérshtim té hapur dhe flagrant me kompetencén

32. Dekreti nr. 11199/2019 pér shfugizimin e dekretit nr. 10928/2018 éshté marré né
kundérshtim té hapur dhe flagrant me ligjin, duke cénuar parimin e ligjshmérisé. Gjithashtu
akti ka dalé tej kompetencave té dhéna nga Kodi Zgjedhor, Presidentit té Republikés. Referuar
kompetencés sé dhéné nga Kushtetuta né nenin 92 pika “gj”, pér caktimin e datés sé zgjedhjeve
pér organet e pushtetit vendor, né Kodin Zgjedhor éshté béré pércaktimi dhe detajimi i kétij
funksioni té Presidentit. Né nenin 8 té Kodit Zgjedhor parashikohet se zgjedhjet pér organet e
geverisjes vendore duhet té zhvillohen njéherésh né té gjithé territorin e Republikés né
periudhén zgjedhore nga 15 marsi deri né 30 gershor ose nga 15 shtatori né 30 néntor. Kéto
Kodi i konsideron si periudha zgjedhore. Né vijim né nenin 9 dhe 10, Kodi Zgjedhor rregullon
edhe hapésirén kohore brenda sé cilés Presidenti duhet té béjé shpalljen e datés sé zgjedhjeve.
Késhtu né nenin 10 té Kodit Zgjedhor parashikohet se Presidenti duhet ta béjé caktimin e datés
sé zgjedhjeve pér organet e pushtetit vendor, sipas parashikimeve té nenit 9 gé rregullon
caktimin e datés sé zgjedhjeve té pérgjithshme parlamentare.

33. Referuar nenit 9 pika 2 té Kodit Zgjedhor pércaktohet se Presidenti duhet té shpallé datén
e zgjedhjeve jo mé voné se nénté muaj para mbarimit té mandatit té Kuvendit. Derisa neni 10
referon tek neni 9 i Kodit Zgjedhor pér periudhén e shpalljes sé datés sé zgjedhjeve, edhe pér
caktimin e datés sé zgjedhjeve pér organet e pushtetit vendor, Presidenti duhet t’i shpallé ato
JO mé voné se nénté muaj nga mbarimi i mandatit té tyre. Si daté e mbarimit t¢ mandatit té
organeve té geverisjes vendore Kodi njeh té njéjtén daté, té té njéjtit muaj, té vitit té katért, pas
datés sé shpalljes me vendim té KQZ-sé né shkallé vendi té rezultateve té zgjedhjeve pér
organet e geverisjes vendore. KQZ ka shpallur rezultatin pér zgjedhjet e geverisjes vendore me
vendimin nr. 965, daté 10.08.2015. Né pérmbushje té kétij parashikimi, Presidenti me dekretin
nr. 10928/2018 ka caktuar datén e zgjedhjeve pér organet e pushtetit vendor, datén 30.06.2019.

34. Ligji i posacém, Kodi Zgjedhor nuk i ka njohur mé asnjé té drejté Presidentit pér té ndérhyré
né proces, pér té pércaktuar njé daté té re zgjedhjeje apo aq mé tepér pér ta 1éné vendin pa
zgjedhje. Me caktimin e késaj date, procesi i zgjedhjeve starton e né kété kuptim Presidenti i
Republikés e ka té pamundur mé té influencoje né proces. Caktimi i datés sé zgjedhjeve éshté
momenti i paré dhe i fundit gé Presidenti pérfshihet né proces. Né vlerésim té sa mé sipér, akti
I nxjerré nga Presidenti, ka dalé né kundérshtim me kompetencén e Presidentit dhe éshté njé
akt gé cénon réndé parimin e ligjshmérisé.

ii. Mbi natyrén e kompetencés pér caktimin e datés sé zgjedhjeve

35. Dekreti nr. 11199/2019 cénon réndé parimin e ligjshmérisé sepse éshté njé akt i cili nuk i
njihet Presidentit né asnjé dokument té natyrés kushtetuese, ligjore apo edhe praktike t& miré
kushtetuese. Referuar nenit 92, pika gj e Kushtetutés, parashikohet se Presidenti ushtron edhe
kompetencén e CAKTIMIT té datés sé zgjedhjeve. Théné ndryshe, Presidenti ka pér

kompetencé vetém té caktojé datén e zgjedhjeve népérmjet aktit té dekretit. Kjo kompetencé
éshté vetém e njékahshme. Pér té béré njé paralele me funksionet legjislative apo edhe
ekzekutive ku té dy organet Parlamenti dhe Késhilli i Ministrave mund té miratojné,
shfugizojné apo ndryshojné aktet e tyre, funksioni i Presidentit né kété rast éshté me natyré té
kufizuar. Ai vetém cakton njé daté pér mbajtjen e zgjedhjeve dhe nuk ka hapésiré pér ta
ndryshuar até. Akoma mé tepér, Presidenti nuk ka pér kompetencé té mos caktojé datén e
zgjedhjeve sic¢ dhe ka béré me dekretin nr. 11199/2019.

36. Né nenin 1 té dekretit nr. 11199/2019 Presidenti shprehet se shfugizon dekretin nr.
10928/2018 duke anuluar késhtu datén 30.06.2019 si daté té& mbajtjes sé zgjedhjeve pér organet
e pushtetit vendor. Edhe gjuha apo kompetenca e njohur vetes nga Presidenti pér té anuluar
datén e zgjedhjeve, éshté e panjohur nga Kushtetuta. Si¢c jemi shprehur edhe mé sipér,
Presidenti ka pér detyré vetém té caktojé daté zgjedhjesh dhe jo t’i anulojé ato.

37. Sa mé sipér vjen né kundérshtim té hapur dhe flagrant me parimet kushtetuese dhe parimin
e ligjshmérisé sepse Presidenti me dekretin nr. 11199/2019 ka ushtruar njé kompetencé gé nuk
janjeh as Kushtetuta dhe as ligji.

f. Né lidhje me heqgjen e mundésisé pér té zgjedhur gé u béhet qytetaréve

38. Neni 45 i Kushtetutés parashikon se ¢do qytetar gé ka mbushur moshén 18 vjec ka té drejté
té zgjedhé dhe té zgjidhet. Kjo e drejté bén pjesé né kapitullin e té drejtave dhe lirive politike
dhe éshté pikérisht materializimi i parimit se sovraniteti i pérket popullit dhe ushtrimi i tij béhet
né ményré té drejtpérdrejté ose népérmjet pérfagésuesve té tij.

39. Nése do té ndjekim linjén e argumentit té Presidentit, dekreti nr. 11199/2019 praktikisht u
heq shtetasve/qytetaréve/sovranit té drejtén pér té zgjedhur, e pér té prodhuar késhtu pushtetin
gé ata duan.

40. E drejta pér té zgjedhur lirshém éshté njé e drejté bazé e funksionimit té njé shogérie té liré.
Privimi nga kjo e drejté &shté njé cénim shumé i réndé i parimeve té shtetit té sé drejtés dhe
demokracisé. Nuk mund té kuptohet njé shtet demokratik nése nuk zhvillon zgjedhje e nuk i
jep té drejté shtetasve té saj pér té ushtruar lirshém té drejtén pér té zgjedhur. E drejta pér té
zgjedhur éshté pika e paré e nisjes sé ndértimit té njé pushteti té dalé nga vota e drejtpérdrejté
e popullit dhe baza pér ndértimin e shoqgérisé sé liré.

41. Dekreti nr. 11199/2019 cénon réndé kété proces qé si pasojé té drejtpérdrejté ka hegjen e
té drejtés pér té zgjedhur, e ndérkohé pasoja mé e réndé e saj éshté heqja e pushtetit sovran té
popullit.



I11. PERFUNDIME

42. Nisur nga veprimet e Presidentit t&¢ Republikés, natyra e aktit té nxjerré prej tij dhe nga
pasojat gé ai sjell,

- duke cénuar réndé parimin e ushtrimit té sovranitetit nga ana e popullit;
- duke shkelur Kushtetutén e duke marré njékohésisht tagra té sovranit dhe Kuvendit;

- duke u sjellé arbitrarisht me pushtetin si pushtet ekzekutiv i pakufizuar, pérkundér natyrés sé
Republikés Parlamentare;

- duke shtyré arbitrarisht datén e zgjedhjeve;
- duke cénuar parimin e periodicitetit té zgjedhjeve;

- duke cénuar parimin e ushtrimit té pushtetit né shtet nga njé geverisje e dalé nga zgjedhje té
lira;

- duke cénuar parimin e kushtetueshmérisé dhe ligjshmérisé;
- duke nxjerré akte né kundérshtim té hapur dhe flagrant me ligjet;
- duke cénuar parimin e té drejtés sé qytetaréve si sovrané pér té zgjedhur dhe pér t’u zgjedhur,

vlerésojmé se kéto pérbéjné shkelje shumé té réndé té Kushtetutés dhe ligjeve té kryera nga
Presidenti i Republikés, e né kété ményré plotésohen kushtet e parashikuara nga neni 90, pika
2 i Kushtetutés, ndaj pérfundimisht kérkojmé:

- nisjen e procedurave pér shkarkimin e Presidentit té¢ Republikés.

DEPUTETET:

